
“"INILAH ANAKKU YANG KUKASIHI. DENGARKANLAH DIA!”
(Hari Minggu Ke-2 Pra-Paska)

Disediakan oleh Pusat Katekatikal Keuskupan,
Keuskupan Agung Kuala Lumpur

PENGENALAN

Bahan ini telah disediakan sebagai satu peluang untuk keluarga berkumpul dan
meluangkan masa bagi berbincang dan membuat refleksi tentang Bacaan Injil bagi
Hari Minggu Ke-2 Pra-Paska.

BAGAIMANA CARANYA UNTUK MENGGUNAKAN BAHAN INI
Dokumen ini mengandungi pelbagai jenis aktiviti, yang mana ahli keluarga boleh
menyelesaikannya secara persendirian (hanya kanak-kanak sahaja), secara
berdua (dengan bantuan ibu/bapa), atau sebagai satu keluarga. Ibubapa
disarankan untuk mencetak bahan ini, agar setiap ahli keluarga dapat bersama-
sama menjalankan semua aktiviti pada masa yang sama.

BILA PERLU MENGGUNAKAN BAHAN INI
Pada minggu selepas keluarga telah merayakan Misa Hari Minggu Ke-2 Pra-Paska

DOA PEMBUKAAN

Bapa yang di syurga, kami berkumpul di sini
dalam nama Yesus. Engkau memanggil kami
untuk bertobat di sepanjang perjalanan musim
Pra-Paska ini. Bantu kami untuk sentiasa
mendengarkan  Yesus, Putera-Mu vyang
terkasih. Roh Kudus, bimbinglah kami dalam
pembelajaran ini. Dalam nama Yesus Kristus
kami berdoa, Amin.




RENUNGAN SABDA

Jemput seseorang untuk membaca Bacaan dari Kitab Kejadian 22: 1 -2, 9 - 13,
15 - 18 dan Markus 9: 2 - 10. Kemudian, sebagai satu keluarga, buat refleksi ke
atas pertanyaan-pertanyaan yang telah disediakan, dan kongsikan pendapat anda
bersama ahli keluarga. Sekiranya perlu, ibubapa boleh mengubah-suai soalan-
soalan tersebut berdasarkan tahap pemahaman anak-anak.

Masa untuk Renungan dan Respons:

1. Dalam bacaan pertama dari Kitab Kejadian, kita mendengar bagaimana Allah
meminta Abraham mempersembahkan anaknya, Ishak, sebagai korban
bakaran.

Apakah pandangan kamu mengenai perasaan Abraham apabila Allah berfirman
kepadanya dan memintanya untuk mempersembahkan satu-satu anaknya,
Ishak, sebagai korban bakaran? Apakah nasihat yang akan anda berikan
kepada Abraham? Apakah pengajaran yang boleh anda perolehi dari petikan
Alkitab ini?

2. Untuk betul-betul memahami Transfigurasi Yesus, kita perlu membaca petikan
Alkitab dalam bab Markus 8: 27 — 33. Di sini, Yesus bertanyakan kepada murid-
muridNya, “Menurut orang, Aku ini siapa?” Murid-muridNya memberi pelbagai
jenis jawapan. Tetapi Petrus, melalui inspirasi Roh Kudus, berkata, “Engkau
ialah Kristus”. Namun apabila Yesus mula mengajar mereka bahawa Anak
Manusia harus menanggung sengsara, ditolak dan dibunuh, Petrus menegur-
Nya. Yesus menegur Petrus dan murid-murid yang lain kerana masih tidak
memahami Yesus. Walaupun mereka telah bersama Yesus untuk seketika
waktu dan mendengar pesanan-pesananNya, mereka masih tidak mengenal Dia
atau misi-Nya.

Adakah anda benar-benar mengenali Yesus dan tujuanNya datang ke dunia ini?
Siapakah Yesus bagimu? Pada pendapat kamu, apakah misi Yesus sewaktu Dia
ada di bumi?

3. Melalui Transfigurasi, Allah Bapa mengingatkan para muridnya siapa
sebenarnya Yesus. Yesus adalah Putera Allah yang Dikasihi. Musa, yang
mewakili Hukum Allah, dan Elia yang mewakili Sabda Allah, berdiri di sebelah
Yesus. Mereka mengingatkan para murid bahawa Yesus adalah Hukum dan
Sabda Allah yang muktamad. Semua yang dikatakan dan dilakukan oleh Yesus
datang dari Bapa dan membawa kita kepada Bapa. Sebab itu para murid perlu
mendengar kata-kata Yesus.

Dalam bentuk apakah Yesus merupakan Hukum dan Sabda Allah yang
muktamad dalam hidup anda? Berikan contohBetapa seriusnya kita perlu
mendengar kata-kata Yesus dan mematuhi-Nya setiap hari?

AKTIVITI-AKTIVITI SUSULAN

Pada muka surat seterusnnya, terdapat beberapa aktiviti untuk kanak-kanak,
yang berkisarkan tentang Bacaan Injil pada minggu ini. Pilihlah mana-mana
aktiviti yang anda ingin lakukan bersama anak-anak anda, tetapi jika boleh,
buatlah semua aktiviti yang adal




Aktiviti #1: Cari Perkataan.

Cari Perkataan - Abraham dan Ishak

Bulatkan perkataan yang boleh ditemui di dalam cerita Abraham dan Ishak

Aktiviti #2: Bantu Abraham mencari jalan menuju Bukit Moriah.

ABRAHAM & ISHAK

Bantu Abraham mencari Bukit Moriah untuk
menunaikan permintaan Allah

Aktiviti #3: Cari Perkataan

Transfigurasi

Sedang dia berkata-kata, segumpal awan meliputi
mereka, dan suatu suara terdengar dari dalam awan
itu, “Inilah Anak-Ku yang Kukasihi. Dengarlah kata-
kata-Nya!

Aktiviti #4: Selesaikan Teka Silang Kata.

Transfigurasi

Sedang dia berkata-kata, segumpal awan meliputi mereka, dan
suatu suara terdengar dari dalam awan itu, “Inilah Anak-Ku

yang Kukasihi. Dengarlah kata-kata-Nya!

MELINTANG

2. Warna salji atau susu

4. Bunyi yang dikeluarkan dari organ
vokal; yang digunakan untuk
bercakap

. Jarak yang besar dari atas ke bawah

. Bahagian bumi yang tinggi, lebih
besar daripada bukit

MENEGAK

1. Sesuatu yang menyenangkan,
nikmat, atau berkualiti tinggi

2. Sesuatu yang digunakan untuk
menutup badan seperti kemeja,
gaun, seluar, dan lain-lain

3. Perasaan atau berperasaan sangat
sayang

5. Gumpalan wap air yang terapung di
atmosfera. la kelihatan seperti asap
berwarna putih atau kelabu di langit

Aktiviti #5: Cari Perkataan

Aktiviti #7: Pecahkan Kod.

Aktiviti #8: Cari jalan menuju puncak gunung tempat transfigurasi Yesus

Aktiviti #9: Ikut Yesus dan para rasul ke Gunung Tabur tempat Transfigurasi

TRANSFIGURASI YESUS

Pimpin Yesus dan Para Rasul
menuju Gunung Tabur

Aktiviti #10: Seni Kraf tentang Transfigurasi Yesus

Bahan-bahan yang diperlukan:

Pensil warna, marker atau krayon, gunting (ibubapa perlu

melakukan untuk anak-anak kecil); gam; sehelai kertas warna

untuk dijadikan latar belakang (size A4 atau selabih besar)

Apa yang harus dilakukan:

1. Warnakan gambar Transfigurasi Yesus

2. Lekatkan gambar pada kertas warna dengan gam (seperti
dalam gambar di sebelah kiri)

3. Potong bentuk bujur yang ada tulisan di bawah.

4. Lekatkan bentukbentuk itu pada kertas warna menurut
turutan yang betul.

Dengar-
kanlah Dia

Yang Ku
dikasihi.




